
Munayah Krita Shiva Stuti

ಮುನಿಭಿಃ ಕೃತಾ ಶಿವಸ್ತುತಿಃ

ಮಹಾದೇವ ದೇವಾದಿದೇವಾದಿದೇವ ಪ್ರಸೀದ ಪ್ರಸೀದ ಪ್ರಸೀದ ಪ್ರಸೀದ .

ಪ್ರಸೀದ ಪ್ರಸೀದ ಪ್ರಸೀದ ಪ್ರಸೀದ ಪ್ರಸೀದ ಪ್ರಭೋ ಚಂದ್ರಮೌಲೇ ಪ್ರಸೀದ ..೮೩..

ಅನಾಥೈಕನಾಥಸ್ತ್ವಮೇಕೋ ಮಹೇಶ ಸ್ಮರಾರೇ ಪುರಸ್ತಾದಧಸ್ತಾಚ್ಚ ಪಶ್ಚಾತ್ .

ತ್ವಮೇವಾಸಿ ಪಾರ್ಶ್ವೇಽಪಿ ಪಶ್ಯ ಪ್ರಸೀದ ಸ್ಮರಂತಂ ಭವಂತಂ ಕೃತಾಂತಾಂತಕಂ ತ್ವಾಂ
..೮೪..

ಭವಂತಂ ವಿನಾನ್ಯಂ ನ ಜಾನೇ ನ ಜಾನೇ ಮತಿಸ್ತ್ವಂ ಗತಿಸ್ತ್ವಂ ಪತಿಸ್ತ್ವಂ ಮಹೇಶ .

ಪಿತಾಪಿ ತ್ವಮೇವೇಂದುಮೌಲೇಕಮೀಡೇ ಭವಂತಂ ವಿನಾ ಕೋಽಪಿ ನೇಡ್ಯೋಽಪಿ
ಲೋಕೇ ..೮೫..

ಮದಂಗಂ ಚ ತುಂಗೇನ ಲಿಂಗೇನ ಸಂಗಂ ಭವಂತಂ ಪರಂ ಪ್ರಾಪ್ತುಮೇವೇತಿಮನ್ಯೇ
.

ಇದಂ ಬಿಲ್ವಪತ್ರಾವೃತಂ ಲಿಂಗಮೀಶ ಸಮಸ್ತಾರ್ಥದಾನೋದ್ಯತಂ ಸರ್ವದಾಪಿ ..

೮೬..

ಪ್ರಪಶ್ಯಾಮಿ ತುಂಗಾನಿ ಲಿಂಗಾನ್ಯಭಂಗಾನ್ಯಪಾರಾಣಿ ತದ್ದರ್ಶನೇನೈವ ಮುಕ್ತಿಃ .
ಭವಿತ್ರೀ ಮಮೇಶಾನ ನೂನಂ ನಯಾಚೇ ನಯಾಚೇ ನ ಚಾನ್ಯತ್ರ ವಾಂಛಾ ಕುತಃ
ಸ್ಯಾತ್ ..೮೭..

ನ ಚೇಂದ್ರಾದಿಲೋಕೇಷು ವಾಂಛಾ ಮಹೇಶ ಸ್ಮರಾರೇ ಭವತ್ಪಾದಪದ್ಮೇ ಶಪಾಮಿ .

ನಿಧಿಂಪ್ರಾಪ್ಯ ಕೋ ವಾಮುಹುಃ ಕಾಚಖಂಡಂ ಸ್ವತುಂಡೇನ ಗೃಹ್ಣಾತಿ ಚಂಡಾಲವೃತ್ತಿಃ
..೮೮..

ದೃಢಾ ಭಕ್ತಿರೀಶಾನಪಾದಾರವಿಂದೇ ಮಮಾಸ್ತ್ವಸ್ತು ನಿತ್ಯಂ ಮಮಾಸ್ತ್ವಸ್ತು ಸಾ ಮೇ
.

ಸಮರ್ಥಾ ಹಿ ಧರ್ಮಾರ್ಥಕಾಮಪ್ರದಾನೇ ತಥಾಮೋಕ್ಷದಾನೇ ಸಮರ್ಥಾಮಹೇಶ
..೮೯..

..ಇತಿ ಶಿವರಹಸ್ಯಾಂತರ್ಗತೇ ಮುನಿಭಿಃ ಕೃತಾ ಶಿವಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಹರಾಖ್ಯಃ ತೃತೀಯಾಂಶಃ . ಉತ್ತರಾರ್ಧಂ . ಅಧ್ಯಾಯಃ ೨೪.

೮೩-೮೯ ..

- .. shrIshivarahasyam . harAkhyaH tRRitIyAMshaH . uttarArdham . adhyAyaH 24. 83-89

